
HØRING - FORSLAG TIL ENDRING I UTLENDINGSFORSKRIFTEN - 

§§ 10-8 OG 10-9 HEVING AV UNDERHOLDSKRAVET 
 

Fagforbundet vil svare på høyring om forslag til endring av utlendingsforskrifta: §§ 10-8 

og 10-9 heving av underholdskravet. Vi støttar forslaget, men vil også påpeike 

forskjellsbehandling av utdanningsgrupper i forbindelse med underholdskravet, og be om 

at regelverket blir endra for å hindre vidare urettferdig behandling.  

 

I forbindelse med familiegjenforeining er det eit krav at referansepersonen kan forsørgje 

familiemedlemmen som søkjer om familiegjenforeining. I gjeldande regelverk er evne til å 

forsørgje familiemedlemmer definert som 88 prosent av lønnstrinn 19 i statens 

lønnsregulativ, altså en brutto årsinntekt på 242 440 kroner. Det er krav om at 

referansepersonen har hatt slik inntekt føregåande år og at det er ein dokumenterbar 

forventing om slik inntekt framover. I kravet om inntekt føregåande år er det imidlertid ein 

urimeleg urettferdigheit mellom forskjellige utdanningsgrupper. Referansepersonar som 

føregåande år tok høgare utdanning eller gjekk på fagskule er friteke frå kravet om 

tidlegare inntekt. Dette gjelder ikkje for referansepersonar som var i eit utdanningslaup for 

å oppnå fagbrev.  

 

Denne forskjellsbehandlinga manglar saklig grunn og bør derfor opphøre. Fagforbundet 

meiner at utdanning til fagbrev må sidestillast med høgare utdanning og fagskule i 

unntaksbestemmingar i lov og forskrift om familiegjenforeining. 

